@ JUDICIAL SYSTEM MONITORING PROGRAMME
SRR  PROGRAMA MONITORIZASAUN BA SISTEMA JUDISIARIU

Sumariu Kazu
Tribunal Judisial Primeira Instansia Oekusi
Juiu 2025

Afirmasaun: Sumariu Kazu tuirmai ne’e deskreve faktu sira no prosesu iha tribunal tuir
JSMP nia monitorizasaun independente, no deklarasaun ne’ebé parte sira f6 iha
tribunal nia laran. Informasaun ne’e la reprezenta JSMP nia hanoin hanesan
instituisaun ida.

JSMP kondena maka’as forma violénsia hotu-hotu, liuliu hasoru feto no ema
vulneravel. JSMP afirma la iha justifikasaun ba kualkér violénsia hasoru feto.

A. Sumariu prosesu julgamentu kazu iha Tribunal Judisial Primeira Instansia Oekusi

1. Total kazu ne’ebé JSMP monitoriza: 18
Artigu Tipu kazu Numeru
Artigu 145 Kodigu Penal (KP), Ofensa ba |nt§gr|’daQe f|2|ka} s_lmples
- . ho natureza violénsia doméstika no
konjuga ho artigu 2, 3, no 35(b) no | ,. e ) S
tipu ilisitu sira kona-ba violénsia
36 (LKVD) -
domeéstika
Maus-tratus ba kénjuje ho natureza
violénsia doméstika no tipu ilisitu sira | 1
kona-ba violénsia doméstika
Arma brankas no ofensa ba
Artigu 20 hosi lei nu. 5/17 no 145 | integridade  fizika  simples ho
Kodigu Penal (KP), konjuga ho | natureza violénsia doméstika no tipu | 1
artigu 2, 3, no 35(b) no 36 (LKVD) ilisitu  sira  kona-ba  violénsia
doméstika

10

Artigu 154 KP, konjuga ho artigu 2,
3, no 35(b) no 36 (LKVD)

Artigu 157 KP no artigu 20 hosi lei

. Ameasa no arma brankas 1
nu. 5/17
Artigu 178 KP Aktu seksual ho adolexente 2
Artigu 23 KP no 172 KP Tentativa violasaun seksual 1
Artigu 157 KP Ameasa 1
Artigu 145 KP Ofensa ba integridade fizika simples | 1
Total 18
2. Total desizaun ne’ebé JSMP monitoriza : 15
Tipu pena Artigu Numeru
Suspensaun ba pena prizaun nia Artigu 68 KP 1
ezekusaun
Suspensaun ba pena prizaun nia |, o g8 Kp no artigu 69 (a) KP 1
ezekusaun no indemnizasaun sivil
Suspensaun ba pena prizaun nia Artigu 68 KP no artigu 67 KP 1
ezekusaun no pena multa
Suspensaun ba pena prizaun nia Artigu 69 KP 1

ezekusaun ho devér adisional
Pena multa Artigu 67 KP 8




Omologa pedidu dezisténsia keixa |Artigu 262 (2) KPP 2

Absolve - 1

Total 15

3. Total kazu sira ne’ebé kontinua prosesu tuir JSMP nia monitorizasaun: 3
Deskrisaun sumariu julgamentu ba desizaun kazu sira

1. Krime ofensa ba integridade fizika simples ho natureza VD

Nu. Prosesu : 0062/24. OEPMK

Kompozisaun Tribunal : Singular

Juis : Dr. Evangelino Belo

Prokurador : Dr. Claudino do Rosario

Defeza : Dr. Antonio Sombai (Advogadu Privadu)
Desizaun : Pena multa US$90.00

Iha 02 Juiu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza VD ne’ebé envolve arguidu JBS
hasoru nia feen, iha Rejiaun Administrativa Espesial Oekusi Ambeno (RAEOA).

Akuzasaun Prokuradér

Prokurador akuza katak iha 18 Agostu 2024, iha oras tuku 17:30 lokraik, iha arguidu ho
ofendida nia hela fatin, arguidu ho ofendida diskute malu tanba ofendida fila tarde ba
uma. Iha diskute malu ne’e arguidu hirus hodi tebe dala ida iha ofendida nia ain parte
karuk razulta moras. Arguidu kontinua foti fatuk kaer iha liman mak hodi tuku iha ofendida
nia matan okos parte loos no rezulta bubu, metan no moras. Tanba sente moras ofendida
ba hato’o keixa iha polisia depois tranporta ba Uma-Mahon no ofendida hela iha Uma-
Mahon durante loron lima.

Aktu ne’e rezulta ofendida nia matan okos parte loos bubu, metan no sente moras
durante loron haat mak di’ak filafali konforme relatériu médiku. Antes ne’e iha 2022,
arguidu sempre halo agresaun fiziku hasoru ofendida, maibé ofendida la hato’o keixa
tanba sente ta’uk no arguidu halo agresaun ne’ebé hanesan tanba ne’e ofendida ba halo
keixa iha polisia.

Prokuraddér akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a, 35(b) no 36
LKVD.

Produsaun ba prova sira

Iha audénsia julgamentu, arguidu deklara katak faktu sira iha akuzasaun balun loos no
balun laloos. Faktu siraloos mak arguidu tebe dala ida iha ofendida nia ain no tuku dala
ida iha ofendida nia matan okos parte loos maibé tuku uza liman deit |a’os kaer fatuk iha
liman mak tuku no fatuk ne’e babain uza hodi kalsu odamatan. Arguidu deklara mos
katak ofendida lori tuir sira nia oan boot ba foho no sira nia oan moras nune’e mosu
dezentendimentu mak arguidu halo agresaun hasoru ofendida. Depoisde akontesimentu
ofendida hela iha Uma-mahon no sai hosi Uma-mahon ba hela iha ofendida nia inan-
aman nia uma no arguidu tuir ba hodi rezolve tuir kultura. Agora dadaun sira hela
hamutuk ona. Arguidu rekofiese hahalok baku ne’e ladi’ak, arrepende nia hahalok no



promete la baku tan ofendida iha futuru. Depoisde akontesimentu to’o agora la baku tan
ofendida no foin primeiravés mai hatan iha tribunal.

Alende ne’e ofendida konfirma katak iha akontesimentu ne’e arguidu tebe dala ida iha ain
perte karuk no tuku dala ida iha matan parte loos nia okos no depoimenta katak la’os uza
fatuk maibé uza liman mak tuku. Ofendida hatutan katak nia sente ain moras, matan
metan. Ofendida més konfirma ho faktu ne’ebé akontese iha 2022, maibé ofendida la ba
hato’o keixa.

Ofendida ba halo tratamentu iha PRADET no ba hela iha uma-mahon durante loron lima
no depoisde sai hosi uma-mahon ofendida ba nia inan-aman nia uma mak arguidu tuir ba
hodi rezolve. Ofendida deklara mds katak momentu keixa iha polisia ofendida nervozu
mak dehan uza fatuk hodi tuku, depoisde akontesimentu di’ak malu ona no to’o agora
arguidu la baku tan ona ofendida.

Alegasaun final

Prokurador haktuir katak iha audénsia julgamentu arguidu rekofiese katak tebe no tuku
duni maibé la uza fatuk. Ofendida mds konfirma tuku duni maibé la uza fatuk tanba ne’e
faktu provadu no arguidu nia konduta prense elementu objetivu no subjetivu. Prokurador
reafirma katak antes ne’e problema maibé ofendida la halo keixa no faktu data la relata.
Krime VD nia numeru aumenta, arguidu funsionariu maibé la respeita ofendida hanesan
feen. Tanba ne’e husu ba tribunal atu kondena arguidu ho pena prizaun tinan ida
suspende ba tinan ida fulan neen.

Entretantu parte defeza haktuir katak arguidu konfesa katak faktu balun loos no balun
laloos. Faktu sira la loos mak uza fatuk tuku no no ofendida més konfirma. Depoisde
akontesimentu arguidu ba buka tuir iha atin ofendida hela ba. Arguidu koopera ho
tribunal, konfesa ba faktu ne’ebé halo tanba ne’e defeza solisita ba tribunal atu haree
sirkunstansia ne’ebé produs iha julgamentu no husu pena suspensaun ba arguidu.

Desizaun

Depoisde avalia faktu hotu durante julgamentu, tribunal prova katak arguidu ho ofendida
dikute malu no arguidu hirus hodi tebe dala ida iha ofendida nia ain parte karuk hafoin
arguidu kontinua tuku dala ida iha ofendida nia matan okos parte loos rezulta bubu,
metan no moras.

Bazeia ba faktu provadu ne’e no tetu més ho sirkunstansia atenuante hanesan arguidu
foin primeiravés mai hatan iha tribunal no arguiduarrepende ninia hahalok. Ho nune’e
tribunal konklui prosesu ne’e no kondena arguidu ho pena multa US$90.00 ne’ebé kada
loron arguidu sei selu US$1.00 durante loron 90. Tribunal mos fiksa pena alternativa
durante loron 60 prizaun bainhira arguidu la kumpri pena multa refere.

2. Krime ofensa ba intgeridade fizika simples ho natureza VD

Nu. Prosesu : 0057/24. OEPMK
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Afonso Gomes Fatima

Desizaun : Pena multa US$60.00



Iha 09 Jufiu 2025, Tribunal Judisial Primeira Instansia Oekusi, prezide leitura sentensa ba
krime ofensa ba intgeridade fizika simples ho natureza VD ne’ebé envolve arguidu DS
hasoru nia feen segundu, iha RAEOA.

Akuzasaun Prokurador

Prokurador akuza katak iha 28 Jullu 2024, iha oras tuku 15:00 lokraik, ofendida ho nia
oan feto ba iha arguidu nia hela fatin. Iha ne’eba arguidu ho ofendida diskute malu tanba
arguidu la fé6 osan ba ofendida hodi hola hahan ba sira nia oan. Tanba ne’e ofendida kore
manu aman ida para atu faan, maibé arguidu ameasa dehan “se ¢ la fila agora ha'u
telefone ba ha’u nia feen primeiru hodi mai baku 6" Hafoin rona arguidu nia ameasa ne’e
ofendida fila kotuk hodi hatan ba arguidu dehan “telefone bal’. Nune’e arguidu ba kaer
ofendida nia liman parte loos hodi silu rezulta ofendida nia liman naksalak, bubu metan
no moras. Konsekuénsia hosi arguidu nia hahalok ne’e rezulta ofendida nia liman
naksalak no moras durante semana ida foin di’ak fali. Ofendida hanesan arguidu nia feen
segundu tanba antes arguidu bosok dehan seidauk iha feen, maibé bainhira forma tiha
uma-kain foin hatene katak arguidu nia feen primeiru iha.

Prokuraddér akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa no konjuga ho artigu 2, 3 (a), 35(b) no 36
LKVD.

Produsaun ba prova sira

Iha julgamentu arguidu nega ba faktu hotu iha akuzasaun no deklara katak arguidu ho
ofendida iha ralasaun feen ho la’en maibé hela ketak-ketak. Arguidu deklara katak iha
momentu akontesimentu ne’e ofendida kore manu no manu refere labarik sira ne’ebé
hela ho arguidu nian no ofendida atu ba faan mak arguidu hadau manu hosi ofendida.
Maibé arguidu deklara katak la kaer ofendida nia liman no la dulas ofendida nia liman,
ofendida nia liman bubu ka la bubu arguidu lahatene no arguidu kesi fali manu ofendida
moés fila ona.

Depoisde akontesimentu iha Janeiru 2025, ofendida ba fali arguidu no arguidu més simu
fali ofendida. Agora dadaun di'ak malu ona no arguidu mak sustenta oan hosi feen
primeiru nian na’in neen no oan hosi feen segundu nian na’in ida no iha Janeiru 2025
labarik hela ho arguidu mak ba eskola.

Alende ne’e ofendida kontinua konfirma faktu iha akuzasaun katak ofendida ho arguidu
iha relasaun hanesan feen ho la’en maibé hela ketak-ketak. lIha momentu akontesimentu
ofendida ba husu osan iha arguidu dehan osan seidauk iha no arguidu fé deit US$5.00.
Tanba ne’e ofendida ba kore manu ne’ebé kesi hela no dehan “husik ba osan laiha ha’u
faan manu ne’e hola fos han ho oan”.Bainhira ofendida kous manu refere mak arguidu
dehan “husik ka lae, ha’u dulas ¢ nia liman” ofendida seidauk husik manu, arguidu kaer
ofendida nia liman parte loos no dulas, ofendida sente moras entaun husik manu mak
arguidu ba kesi fali. Depoisde akontesimentu ofendida ba halo tratamentu iha PRADET,
dadaun ne’e di'ak malu ona, arguidu nafatin sustenta no to’o agora arguidu la baku ona
ofendida.

Alegasaun final
Prokurador haktuir katak iha julgamentu arguidu nega total ba faktu katak la dulas
ofendida nia liman. Enkuantu ofendida konfirma katak bainhira kaer hela manu arguidu



dehan katak “se 6 la husik ha'u dulas 6 nia liman”, no arguidu dulas duni ofendida nia
liman ne’ebé rezulta ofendida sente moras mak husik manu.

Prokurador konsidera arguidu nia aktu ne’e prense duni krime ne’ebé akuza ba arguidu,
tanba ne’e atu prevene arguidu repete tan krime hanesan iha futuru husu ba tribunal atu
kondena arguidu ho pena multa US$100.00 ho taxa diaria US$1.00.

Entretantu parte defeza haktuir katak arguidu konfirma faktu eseptu silu liman mak lae,
ofendida ba arguidu nia fatin, arguidu la f6 osan mak kore manu atu lori no hadau malu
manu mak arguidu buti ofendida nia liman foin husik. Arguidu nia intensaun hadau manu
tanba ofendida la fé6 mak dulas liman kauza moras la’os bubu no naksalak konforme
relatériu médiku. Arguidu sustenta oan na’in hitu no foin primeiravés mai hatan iha
tribunal nune’e defeza husu pena multa.

Desizaun

Depoisde avalia faktu hotu durante julgamentu, tribunal prova katak ofendida ho nia oan
ba arguidu nia uma husu osan atu sosa fos maibé arguidu dehan osan laiha nune’e
ofendida ba kore manu aman ida kesi hela iha uma oin mak arguidu ba hadau manu no
dulas ofendida nia liman kauza moras.

Bazeia ba faktu provadu hirak ne’e no tetu més ho sirkunstansia atenuanate sira hanesan
arguidu konfesa, arrepende ninia hahalok no foin primeiravés mai hatan iha tribunal,
nune’e tribunal konklui prosesu ne’e no kondena arguidu ho pena multa US$600.00,
ne’ebé kada loron arguidu sei selu US$1.00 durente loron 60. Tribunal mos fiksa pena
alternativa durante loron 40 prizaun bainhira arguidu la kumpri pena multa refere.

3. Krime aktu seksual ho adolexente

kompozisaun tribunal : Singular

Nu. Prosesu : 0068/23.0EPMK

Juis : Dr. Benjamin Barros
Prokurador : Dr. Claudino do Rosario
Defeza : Dr. Calisto Tout
Desizaun : Absolve

Iha 11 Jufiu 2025, Tribunal Judisial Primeira Instansia Oekusi, prezide leitura sentensa ba
krime aktu seksual ho adolexente ne'ebé envolve arguidu JNK hasoru ofendida, iha
RAEOA.

Akuzasaun Prokurador

Prokurador akuza katak ofendida ho arguidu hela hamutuk iha uma ida tanba ofendida
nia aman mak bolu arguidu hodi ba hela iha ofendida nia uma hahu iha 2019 to'o kazu
ne'e akontese iha 2023. Arguidu hela iha ofendida nia uma hodi tuir kareta no faan
sasan loja nian, han no hemu ofendida nia aman mak sustenta hotu. Ofendida moris iha
23 Jufiu 2008 bazeia ba ofendida no nia sertidaun batizmu, faktu akontese primeiru iha
Agostu 2022 no ikus liu iha 13 Outubru 2023, nune'e konfirma katak iha altura faktu
primeiru ne'e akontese ofendida halo tinan sanulu-resin haat fulan ida, no arguidu halo
aktu seksual hasoru ofendida hamutuk dala lima.



Akontese dahuluk data konkreta ofendida haluha ona maizumenus iha Agostu 2022, iha
oras tuku 12:00 meiudia, arguidu tama iha ofendida nia kuartu-laran la taka odamatan
diretamente hakuak ofendida hosi kotuk kontinua rei ofendida nia ibun hafoin ida ne'e
arguidu sai fali hosi kuartu-laran. Akontese daruak iha Setembru 2022, iha oras tuku
11:00 dadeer, iha momentu ne’eba ofendida iha kuartu-laran no estuda hela, derepente
arguidu tama iha ofendida nia kuartu-laran, nune'e ofendida husu arguidu dehan "6 tama
mai atu halo saida iha ne'e?". Maibé arguidu nonook deit no hakuak kedas ofendida nia
kanotak no rei ofendida nia ibun depois kontinua kaer ofendida nia orgaun sensitivu hosi
kalsa leten.

Akontese datoluk iha Fevereiru 2023, oras tuku 12:00 meiudia, ofendida tein hela iha
dapur-laran, derepente arguidu ba hakuak ofendida nia isin hosi kotuk depois arguidu lori
liman parte loos hodi kaer ofendida nia susun parte loos mak ofendida baku sees tiha
arguidu nian liman, nune’e arguidu halai sai tiha ba liur. Akontese dahaat iha Jufiu 2023,
iha oras tuku 16:00 lokraik, ofendida hein hela kios, depois arguidu tama ba kios-laran la
hatete buat ruma, maibé kaer ofendida nia liman hodi dada ba iha ofendida nia kuartu-
laran, la taka odamatan maibé arguidu hakuak ofendida, kontinua rei ofendida nia ibun,
tuir mai arguidu hatama liman ba iha ofendida nia kalsa-laran hodi kaer ofendida nia
orgaun sensitivu depois kontinua hatama liman-fuan hodi kokir ofendida nia orgaun
sensitivu halo ofendida sente moras no ofendida kaer arguidu nia liman hodi rasta sai
tiha, mak arguidu sai fali hosi kuartu.

Akontese dala ikus iha 13 Outubru 2023, maizumenu iha oras tuku 13:00 meiudia,
ofendida iha kuartu-laran no toba dukur tiha ona no arguidu tama ba ofendida nia kuartu-
laran ofendida la hatene. Derepente arguidu toba ona iha ofendida nia sorin no hakuak
tiha ofendida, depois arguidu hasai ofendida roupa no arguidu mdés hasai nia kalsa. Tuir
mai arguidu ho ofendida rei malu to'o minutu ida hanesan ne'e mak arguidu toba sae
ofendida nia leten hodi halo relasaun seksual. Arguidu halo movimentu rezulta ofendida
nia orgaun sensitivu moras no laran bokon hotu. Depoisde halo tiha relasaun seksual
arguidu ho ofendida ida-idak hatais fali nia roupa hotu tiha sira nain rua kontinua toba
hamutuk iha kama-laran mak ofendida nia maun haree hetan no haruka arguidu sai tiha
hosi ofendida nia kuartu-laran.

Konsekuénsia hosi arguidu nia aktu ne’e rezulta ofendida sente moras, raan sai uituan no
sente manas bainhira soe bee ki'ik no loron rua mak foin di’ak fali.

Hafoin kazu ne'e akontese, ofendida nia maun haruka arguidu sai tiha hosi uma. Arguidu
ba hela iha ne'ebé mds ofendida la hatene tanba ofendida ho arguidu nunka komunika ba
malu no ofendida la kaer telefone. Arguidu gosta ofendida no hakarak namora ho
ofendida maibé ofendida lakohi, entaun arguidu sempre tama iha ofendida nia kuartu
bainhira ofendida ho arguidu mesak iha uma.

Prokurador akuza arguidu kontra artigu 178 KP kona-ba aktu seksual ho adolexente ho
moldura penal to'o tinan 5.



Produsaun ba prova sira

Iha julgamentu arguidu konfesa parsial ba faktu iha akuzasaun katak arguidu ba hela iha
ofendida nia uma iha 2021 to'o 2023, tuir kareta no faan sasan. Arguidu deklara
katak akontesimentu dahuluk ne'e loos. Akontesimentu daruak arguidu tama ba ofendida
nia kuartu hakuak, rei ibun no kaer ofendida nia orgaun sensitivu ne'e loos maibé
momentu neeba ofendida la husu arguidu. Iha akontesimentu datoluk arguidu deklara
katak arguidu tama ba dapur-laran hakuak ofendida hosi kotuk, kaer duni ofendida nia
susun no ofendida la baku sai arguidu nia liman maibé arguidu mak husik rasik.

Akontesimentu dahaat arguidu konfesa katak nia ho ofendida ba duni ofendida nia
kuartu-laran rei iha ofendida nia ibun no kaer ofendida nia orgaun sensitivu hosi kalsa liur
durante minutu sanulu hanesan ne’e no arguidu rasik mak hasai nia liman laos ofendida
mak rasta sai arguidu nia liman no la arguidu la kokir ofendida nia orgaun sensitivu.

Akontesimentu dala ikus arguidu deklara katak sira na’in rua rei malu duni minutu ida,
kaer ofendida nia vajina hosi kalsa liur durante minutu sanulu-resin lima maibé la hasai
kalsa no la halo relasaun seksual. Arguidu deklara katak arguidu ho ofendida konkorda
malu ona bainhira ofendida remata nia estudu mak sira atu hola malu. Arguidu mos
deklara katak momentu arguidu dehan hakarak namora ho ofendida, ofendida mods
hakarak hodi sira nain rua iha relasaun namora tinan ida ona mak arguidu rei no kaer
ofendida nia susu no orgaun sensitivu.

Alende ne'e, ofendida kontinua konfirma ba faktu sira iha akuzasaun no haktuir katak iha
momentu arguidu kaer ofendida nia susun no orgaun sensitivu ofendida baku sees tiha
arguidu nia liman. Ofendida deklara katak arguidu hela ho ofendida iha uma ida maibé
kuartu mak ketak. Arguidu mak gosta ofendida no dehan ofendida remata eskola mak atu
hola ofendida maibé ofendida lakohi, ofendida deklara més katak antes ne'e laiha namora
no nunka halo relasaun seksual ho ema ruma nomds ofendida sente triste no moe ba
familia nomos sente ta’uk ba arguidu.

Testemuna JAC nu’udar ofendida nia maun depoimentu katak kofiese arguidu hanesan
familia dook hosi nia aman. Antes akontesimentu arguidu hela ho testemufa iha
testemufia nia uma. Testemufa la lembra arguidu hela ho sira iha sa tinan. Testemuna
depoimentu katak la hatene arguidu ho ofendida iha relasaun ruma maibé testemunia
haree arguidu sempre besik hela deit ofendida. Testemufia mds haree ofendida la hatudu
katak nia gosta arguidu maibé arguidu mak buka meius hodi besik ofendida. Testemufa
depoimantu tan katak iha 13 Outubru 2023, maizumenus iha oras tuku 13:00 meiudia,
testemufia hein hela kios no bolu ofendida la hatan mak testemufia ba iha ofendida nia
kuartu haree arguidu ho ofendida toba hela. Arguidu mak hakuak ofendida iha ofendida
nia kuartu no la taka odamatan.

Testemuna depoimentu liutan katak momentu ne’eba ofendida toba dukur hela no
testemufia hakilar mak ofendida hakfodak hodi hadeer, testemufa haruka arguidu sai



hosi ofendida nia kuartu-laran. Testemufia husu ba ofendida dehan “6 gosta nia ka”
ofendida hatan dehan “/a gosta”. Momentu ne’eba testemuna haree ofendida nia oin triste
no testemuna kontaktu ba nia inan aman hodi f6 hatene kona-ba akontesimentu ba nia
inan aman. Testemufia depoimentu més katak antes akontesimentu ema sai hotu arguidu
ho ofendida mesak mak iha uma, testemufa la hatene antes akontesimentu ofendia iha
ona namora ka lae no dalaruma arguidu reza atu dada feto namora ho arguidu. Depoisde
akontesimentu arguidu sai hosi uma ba hela iha ne’ebé testemufia la hatene.

Testemuna EC nu’udar ofendida nia aman depoimentu katak kofiese arguidu hanesan
nia subrifiu maibé familia dook. Testemufa rasik mak lori arguidu ba hela ho testemuria
atu ajuda faan sasan no arguidu hela ho testemuna iha 2019 to’o 2023. Testemufia
depoimentu katak iha momentu akontesimentu testemuna iha serbisu fatin no hetan
kontaktu hosi testemufia JAC mak informa ba testemufia katak arguidu ba toba iha
ofendida nia kuartu-laran. Bainhira testemuna to’o uma haree ofendida no foti ai atu baku
ofendida mak arguidu dehan ba testemuna katak “/abele baku nia, nia la sala maibé ha’u
mak sala tanba tama ba toba iha ofendida nia kuartu-laran”.

Iha momentu ne’eba testemuia husu ba ofendida dehan “nia toba iha kuartu-laran halo
saida” maibé ofendida la hatan, la konta sai tanba ta’uk, nonook no tanis deit. Testemufia
depoimentu més katak nia feen mds nunka konta buat ruma ba testemufa bainhira lori
ofendida ba PRADET mak testemuna foin hatene no lori ofendida ba halo keixa.
Testemuna depoimentu més katak antes akontesimentu ofendida laiha namora,
testemufia la hatene kona-ba arguidu ho ofendida iha relasaun namora no iha momentu
akontesimentu ofendida terseiru ano pré-sekundaria (SMP kelas ).

Testemuna MF nu’udar ofendida nia inan depoimenta katak la lembra arguidu hela ho
sira iha sa tinan maibé sai hosi uma iha 13 Outubru 2023. Testemuna hatutan katak
tanba iha momentu ne’eba testemuia JAC kaer toman arguidu toba ho ofendida iha
ofendida nia kuartu-laran maibé sira halo saida testemufa lahatene tanba momentu
ne’eba testemuina faan sasan iha merkadu. Testemufa rona hosi testemuna JAC katak
arguidu toba ho ofendida nune’e testemuna bolu ofendida no sira na’in rua deit mak
testemuna husu ofendida maibé ofendida hatan dehan “hau moés lahatene, hau toba
dukur tiha mak nia ba toba ho hau”. Testemufia husu dehan “halo buat ruma ba 6?”
maibé ofendida hatudu oin ta’uk no nonook de’it. Testemuina depoimenta katak nia ho nia
la’en ba keixa bainhira rona arguidu konta ba nia kolega sira dehan “ami na’in rua namora
malu kleur tiha ona maibé nia nia inan aman lahatene” no rona ema barak konta tutan.

Testemuna JC nu’udar ezaminadora médiku forensiku depoimenta katak dezde 2014
testemufia serbisu ona iha area ezaminasaun forensika. Durante ne’e testemufa halo
knaar hanesan parteira iha sala maternidade nu’udar ezaminadora forensiku, nune’e iha
kazu sira hanesan ne’e babain testemufa halo hela.

Testemuia depoimenta katak iha momentu ne’eba testemufia mak halo ezaminasaun ba
ofendida nia area jenital. Kuandu halo ezaminasaun ofendida nia orgaun sensitivu, himen



iha naklees tuan katak akontese kleur ona. Laiha ona sinal ruma no kanek iha ninin di'ak
ona entaun labele detekta detallu, kona-ba raan mutin oituan iha area jenital bele mos
ladun ijiene.

Testemuna depoimenta katak iha sinais balun iha ofendida ninia area jenital ne’ebé
hatudu indikasaun iha atividade seksual ne’ebe envolve penetrasaun ka uja meneira
seluk ne’ebe provoka kanek maibé kanek, maske kanek ne’e tuan ona. Testemufia mos
depoimenta katak durante ezaminasaun no konfirma ho ofendida kona-ba kanek ne’ebe
hetan nu’udar rezultadu hosi atividade seksual ka relasaun seksual ne’ebé envolve
penetrasaun dala lima-

Alegasaun final

Prokurador haktuir katak iha julgamentu arguidu konfesa katak faktu balun loos no balun
laloos. Faktu sira ne’ebé duun ba arguidu, arguidu apenas nega mak halo relasaun
seksual maibé faktu seluk arguidu konfesa katak loos hotu. Arguidu halo aktu seksual
hamutuk dala lima no konfesa moés data akontesimentu dahuluk to’o dala lima no
momentu kaer ofendida nia orgaun sensitivu to’o minutu sanulu-resin lima.

Bazeia ba arguidu nia konfisaun hatudu katak arguidu pratika no komete duni krime aktu
seksual hasoru ofendida. Iha artigu kona-ba aktu seksual ho adolexente refere ba kualkér
aktu ne’ebé kontra mendér ho tinan 14 no ida seluk mak abuzu ofendida nian
inesperiensia, arguidu halo meiu sira ne’e atu namora ho ofendida maibé ofendida sei
menor no seidauk hatene saida mak namora no saida mak relasaun seksual.

Faktu akontese iha inisiu ofendida nia tinan 14 fulan 1 no ofendida seidauk iha
maturidade. Arguidu aproveita situasaun hodi pratika nia aktu to’o dala lima bainhira ema
laiha uma. Mezmu arguidu nega la halo relasaun seksual maibé ofendida konfirma no
relatoriu médiku hatudu katak ofendida nia himen nakles. Ho indisius sira ne’e prokurador
entende katak faktu alegadu sira provadu bazeia deklarasaun parsial hosi arguidu
nokonfirmasaun hosi ofendida. Aleinde ne’e, iha relatoriu médiku no depoimentu hosi
testemufiaezaminador hosi PRADET, reforsa no konfirma faktu sira kona-ba aktu seksual
sira ne’ebé akontese.

Aleinde ne’e, testemuia JAC nu’udar ofendida nia maun depoimenta katak arguidu buka
meius hodi dada feto. Bazeia ba indisius no faktu provadu hirak-ne’e, prokuradér husu
pena parselar ba kada krime tinan 1 fulan 6, ba krime 5 ne’e soma hamutuk tinan 7 fulan
6. Mesmu nune’eprokuraddr husu pena efetiva tinan 4 fulan 6 iha prizaun ba arguidu.

Entretantu parte defeza haktuir katak arguidu konfesa parsialmente ba faktu katak faktu
balun loos no balun laloos. Faktu laloos mak la halo relasaun seksual, iha momentu
ne’eba laiha rejeisaun, arguidu pratika dala lima. lha 13 Outubru 2023 ofendida toba
dukur hela arguidu tama tan ba ofendia nia kuartu-laran toba hamutuk maibé la hasai
roupa no la taka odamatan mak ofendida nia maun toman.



lha momentu ne’eba sira hakuak malu, rei malu, momentu kaer ofendida nia susun iha
faru leten no kaer orgaun sensitivu iha kalsa leten no lalais deit maibé la halo relasaun
seksual nomds la hatene ofendida nia idade.

Testemuna na'’in rua la hatene no rona ema konta mak ba halo keixa iha polisia. Bainhira
ofendida nia inan husu ofendida nonook no la ko’alia signifika katak sira konsiente no iha
julgamentu ofendida la hatudu triste. Arguidu foinsa’e sei iha tempu para hadia nia aan.
Depoisde akontese arguidu la halo tan krime ba ema seluk nune’e parte defeza husu ba
tribunal atu tetu ba arguidu, ofendida no testemufa sira nia deklarasaun no aplika pena
ne’ebé adekuadu ba arguidu.

Desizaun

Depoisde avalia faktu hotu, tribunal prova katak arguidu hela hamutuk iha uma ida tanba
ofendida nia aman mak bolu arguidu hodi ba hela iha ofendida nia uma hahu iha tinan
2019 to'o 2023.

Tribunal konfirma faktu sira katak arguidu hela iha ofendida nia uma hodi tuir kareta no
faan sasan loja nian, han no hemu ofendida nia aman mak sustenta hotu no iha momentu
akontesimentu primeiru ofendida tinan sanulu-resin haat fulan ida.

Tribundl moés konsidera katak iha akontesimentu dahuluk arguidu hakuak ofendida hosi
kotuk kontinua rei ofendida nia ibun hafoin ida ne'e arguidu sai fali hosi kuartu-laran.

Iha akontesimentu daruaak, arguidu hakuak ofendida nia kanotak no rei ofendida nia ibun
depois kontinua kaer ofendida nia orgaun sensitivu hosi kalsa leten.

Iha akontesimentu datoluk, ofendida tein hela iha dapur-laran, derepente arguidu ba
hakuak ofendida nia isin hosi kotuk depois arguidu lori liman parte loos hodi kaer
ofendida nia susun parte loos.

Iha akontesimentu dahaat, ofendida hein hela kios, depois arguidu tama ba kios-laran la
hatete buat ruma, maibé direitamente kaer ofendida nia liman hodi dada ba iha ofendida
nia kuartu-laran, la taka odamatan maibé arguidu hakuak ofendida, kontinua rei ofendida
nia ibun, hatama liman ba iha ofendida nia kalsa-laran hodi kaer ofendida nia orgaun
sensitivu depois kontinua hatama liman-fuan hodi halo movimentasaun halo ofendida
sente moras, ofendida kaer arguidu nia liman hodi rasta sai tiha, mak arguidu sai fali hosi
kuartu.

Iha akontesimentu ikus, ofendida toba hela iha kuartu-laran, arguidu tama ba ofendida nia
kuartu laran hodi toba ho ofendida, no hakuak ofendida, arguidu ho ofendida rei malu no
kontinua toba hamutuk iha kama letan, bainhira estemuna JAC haree hetan mak haruka
arguidu sai tiha hosi ofendida nia kuartu-laran.



Tribunal prova liutan katak faktu provadu sira ne’e bazeia ba arguidu nia deklarasaun,
ofendida nia konfirmasaun, testemufa apenas haree arguidu ho ofendida toba hamutuk,
la haree sira halo relasaun seksual, testemuia hanesan ofendida nia inan-aman husu
maibé ofendida nonook deit, la dehan ba nia inan-aman no liu tiha fulan ualu, ofendida
nia inan rona istoria hosi vizifiu sira ne’ebé konta katak arguidu namora ho ofendida
maibé ofendida nia inan-aman la hatene tanba ne’e ba hato’o keixa.

Ezaminadora konfirma rezultadu ezaminasaun ofendida nia himen nakles to’o hun,
ponteiru oras tuku 8 tanba penetrasaun, labio menér tabele tanba hetan supa dala lima,
nune’e konfirma ho ofendida katak halo relasaun seksual dala lima, maibé iha tribunal
ofendida la dehan halo relasauna to’o dala lima.

Bazeia ba faktu provadu sira ne’e, tribunal konklui katak akontesimentu dala haat ne’e
apenas rei ka susu ibun, kaer susun no kaer iha orgaun sensitivu, aktu seksual ho relevo
tanba ho konsentimentu, tribunal més la prova katak iha 13 Outubru 2023, arguidu halo
relasaun seksual ho ofendida hodi halo movimentu rezulta ofendida nia orgaun sensitivu
moras no bokon, nune’e ftribunal entende katak aktu seksual ho relevu tanba
konsentimentu no arguidu la abuza ofendida nia inesperiénsia nune’e tribunal konklui
prosesu ne’e hodi absolve arguidu hosi krime ne’e.

4. Kazu krime aktu seksual ho adolexente

Nu. Prosesu : 0226/24.0ESIC

Kompozisaun Tribunal : Singular

Juis : Dr. Benjamin Barros

Prokurador : Dr. Claudino do Rosario

Defeza : Dr. Calisto Tout

Desizaun : Pena prizaun tinan rua (2) suspende ba tinan tolu (3) no

selu indemnizasaun sivil

Iha 20 Jufiu 2025, Tribunal Judisial Primeira Instansia Oekusi, prezide leitura sentensa ba
kazu krime aktu seksual ho adolexente ne’ebé envolve arguidu JC hasoru ofendida
DMFA nu’udar arguidu nia namorada, iha RAEOA.

Akuzasaun Prokurador

Prokurador akuza katak 02 Dezembru 2024, maizumenus iha oras tuku 20:00 kalan,
arguidu nia relasaun namoru ho ofendida fulan neen ona. Durante namora malu, arguidu
promete ba ofendida katak “atu hola ofendida” hodi forma uma kain ida. Tanba ne'e
ofendida hakarak simu promesas arguidu nian, nune’e sira kontinua hala’o sira nia domin,
arguidu sempre rei ofendida iha inus, susu nia ibun, lori liman lamas ofendida nia susun
rua no arguidu halo relasaun seksual ho ofendida. Akontesementu primeiru, arguidu halo
relasaun seksual ho ofendida maizumenus iha tinan 2024, arguidu kolu ofendida nia
roupa, arguidu rasik hasai nia roupa no hatoba ofendida iha rai hodi halo relasaun
seksual ho ofendida hanesan feen la’en iha ofendida sira nia uma kotuk maibe iha parte
ema seluk nia toos laran. Maisumenus arguidu halo relasaun seksual ho ofendida dala
lima iha fatin hanesan iha tinan 2024 nia laran. Kazu ne’e aneksa hamutuk ho relatériu
médiku hosi PRADET no fotografia kona-ba aktu violénsia ne’e hasai hosi polisia-VPU.



Prokurador akuza arguidu kontra artigu 178 KP kona-ba krime aktu seksual ho
adolexente ho moldura penal prizaun to’o tinan lima (5).

Produsaun ba prova sira

Iha julgamentu, arguidu konfesa faktu sira iha akuzasaun prokuraddr nian no deklara
katak arrepende ninia hahalok. Arguidu mdés deklara katak loos duni sira namora malu no
hakarak duni atu hola malu maibé ofendida nia inan mak lakohi tanba dehan ofendida sei
eskola pre-primaria. Tanba ne’e mak arguidu ho nia familia no ofendida ho nia familia
koa’lia de'it tuir adat nian hodi arguidu hatais fali ofendida ho valor osan US$1,000.00 ba
iha ofendida nia inan aman.

Arguidu deklara liutan katak halo relasaun seksual ho ofendida iha primeiru laharee buat
rua ne’ebé akontese iha ofendida nia orgaun sensitivu, ofendida latanis no lahakilar no
arguidu haree ofendida nia oin hanesan babain deit. Ate sira kontinua halo relasaun
seksual bebeik to’o dala lima iha fatin. ne’ebé hanesan tanba ofendida hakarak halo
relasaun seksual iha fatin ne’e de’it no to’o dala ikus ofendida nia alin mane mak toman
sira iha fatin akontesimentu. Arguidu haktuir tan katak hakarak hola malu ho ofendida
tanba iha momentu sira namora malu no arguidu promete duni ba ofendida atu hola
ofendida. Maibé depoisde akontesimentu ofendida nia inan mak rejeita arguidu hola
ofendida. Arguidu haktuir tan katak karik to’o iha julgamentu ne’e mak ofendida hakarak
arguidu atu hola malu fali no arguidu prontu hola ofendida nu’udar nia feen.

Alende ne’e, ofendida deklara liutan katak moris iha 30 Marsu 2009 no momentu tuir
malu hahu iha 02 Juiu 2024 liu tiha loron rua de'it arguidu ho ofendida halo relasaun
seksual hanesan feen-laen tanba ofendida kaer arguidu nia liafuan atu arguidu hola
ofendida. Ofendida konfirma faktu hotu iha akuzasaun prokuradér nian no momentu
ne’eba bainhira halo relasaun seksual primeiru ne’e ofendida haree de’it arguidu nia
sperma mak hasai fakar iha rai no lahare buat ruma iha ofendida nia vagina. Ofendida
deklara liu tan katak relasaun seksual to’'o dala lima ne’e hasoru malu de’it iha ofendida
sira nia uma kotuk mota ki'ik ne’e no iha ofendida sira nia toos besik uma kotuk nian.
Ofendida haktuir tan katak depoisde halo tiha relasaun seksual ba dala ikus ne’e fila ba
uma mak ofendida nia maun husu ofendida katak ohin kedas ba iha ne’ebé mak foin
ofendida konta ba nia maun. Hafoin ofendida nia maun ho nia familia sira seluk tuir ba
arguidu nia uma informa ba arguidu nia inan/aman.

Ofendida haktuir katak lakohi hola malu ona ho arguidu tanba ofendida eskola fali ona
maibé ofendida husu ba tribunal atu arguidu bele f6 morten talin rua ba ofendida nu’udar
taka ofendida nia moe no seluk tan. Durante ne’e, relasaun arguidu ho ofendida hanesan
primo ho prima rasik tanba ofendida nia aman nia feton mak arguidu nia inan rasik.

Ofendida deklara katak momentu rezolve tuir kultura ne’e arguidu rekofiese duni maibé
nia deklara lakohi hola ofendida maibé nia prontu atu multa de’it no iha momentu arguidu
fé duni osan ho valor US$1,000.00 ba ofendida nia apa/ama iha 15 Dezembru 2024 iha
ofendida sira nia uma maibé laiha karta eskrita ruma.

Ofendida haktuir tan katak depoisde rezolve tiha tuir kultura no hosi parte rua lahato’o
keixa maibé derepente hosi polisia VPU ba tula ofendida lori ba Eskuadra Pante-Makasar
hafoin refere ba uma paz oekusi toba kalan ida foin sai fali ba uma.



Testemuna PA nu’udar ofendida nia maun depoimenta katak ofendida fila ona ba uma
mak testemuia husu tuir hafoin ofendida deskobre sai problema entre arguidu ho
ofendida rasik. Depoisde mak testemuia ne’ebé hetan autorizasaun hosi nia inan/aman
ba fé6 hatene kedas arguidu ho nia inan aman hodi rezolve lalais problema ne’e tuir adat
no kona-ba akontese oinsa testemufa la haree no lahatene. Testemuna haktuir tan katak
iha prosesu rezolve tuir adat ne’e ofendida hakarak hola malu ho arguidu maibé arguidu
rasik lakohi no prontu atu multa de’it ba ofendida. Nune’e depoisde rezolve tiha problema
ne’e no arguidu multa ona ba ofendida ho valor osan US$1.000.00.

Testemuna Domingos Abi nu’udar ofendida nia aman haktuir katak akontesimentu to’o
dala lima ne’e testemufa lahatene no laharee ho matan maibé depoisde rezolve tuir adat
mak foin testemuna hatene tanba ofendida mak deklara sai. Testemufia haktuir tan katak
problema ne’e rezolve duni tuir lisan kultura nian no konsege hetan duni solusaun hodi
arguidu hamtauk fali nia feton ho osan US$1,000.00 ne’ebé entrega iha 15 Dezembru
2024, maibé testemufa nafatin husu ba tribunal atu arguidu fé6 més morten talin rua ba
ofendida.

Alegasaun final

Iha alegasaun final prokuraddér haktuir katak durante iha produsaun ba prova arguidu
rasik konfesa faktu integralmente. Direitu ba halo relasaun seksual ne’e direitu arguidu
nian maibé tuir lei ofendida ne’ebé sei nia tinan hosi 14 to’o 16 anos konsidera nu’udar
krime aktu seksual ho adolexente. Nune’e prokuradér konsidera faktu ne’ebé akontese
primeiru ne’e ofendida seidauk iha esperiensia no dala rua to’o dala ikus ne’e ofendida
rasik iha ona kofiesementu tanba kauza hosi arguidu nia hahalok hasoru ofendida iha
relasaun seksual primeiru. Tanba ne’e prokurador konsidera faktu hotu ne’ebé hakerek
ona iha akuzasaun ne’e loos duni no arguidu pratika aktu seksual hasoru ofendida to’o
dala lima. Nune’e husu ba tribunal atu kondena arguidu ho pena prizaun tinan 3
suspende ba tinan lima.

Enkuantu defeza iha nia alegasaun final haktuir katak arguidu konfesa faktu
integralmente tuir faktu ne’ebé hakerek ona iha akuzasaun. Defeza haktuir tan katak
arguidu ho ofendida halo duni relasaun seksual to’o dala lima no momentu ne’e arguidu
ho ofendida iha relasaun namoru. .

Depoisde akontesementu, familia rua tuur konsilia prosesu kazu ne’e no konsege arguidu
hamtauk ka hatais fali ofendida nu’udar feto ida hodi fé indemnizasaun sivil ho valor osan
US$1,000.00 ho kriteria ida katak prosesu kazu refere sei la kontinua ba prosesu justisa
formal. Maibé depoisde liu semana rua de’it polisia tun direita foti ofendida hodi kontinua
prosesu kazu ne’e ba oin.

Defeza haktuir tan katak familia parte rua ne’e laiha problema tanba mesak familia de’it.
Arguidu mos deklara katak arrepende ona nia hahalok, maske seidauk di'ak malu. Nune’e
defeza husu ba tribunal atu aplika pena suspensaun maibé karik tribunal iha hanoin seluk
parte defeza husu justisa.

Desizaun

Depoisde produsaun ba prova no mosu faktu foun ne’ebé iha momentu akontesimentu
ne’e ofendida foin halo tinan 15 no antes ne’e ofendida nunka halo relasaun seksual ho
mane seluk. Tribunal prova katak arguidu ho ofendida iha relasaunnamoru hodi arguidu



aproveita ofendida nia insperensia seksaul hodi halo relasaun seksual ho ofendida iha
momentu ne’ebé ofendida foin halo tinan sanulu resin lima.

Tribunal prova katak antes julgamentu arguidu liuhosi prosesu mediasaun iha suku fé ona
indemnizasaun sivil ho valor osan US$1,000.00, prova més katak depoisde julgamentu
antes desizaun ne’e arguidu kontinua fé tan mortein talin naruk rua ba ofendida nia
inan/aman.

Tribunal prova liu tan katak testemufia sira ho ofendida nia deklarasaun ne’e hanesan
de’it tanba antes ne’e laharee ka rona ofendida namora ho mane seluk. Arguidu abuza
ofendida ninia inesperensia seksual hodi kontinua halo relasaun seksual ho ofendida.
Arguidu konfesa ba nia hahalok, di'ak malu ona tanba antes ne’e arguidu f6
indemnizasaun sivil ba ofendida ho valor osan US$1,000.00 no depoisde julgamentu
arguidu kontinua entrega tan mortein talin rua ba ofendida nia inan/aman hodi xefe aldeia
halo karta akordo aneksu mads iha prosesu refere.

Bazeia ba faktu provadu hirak ne’e hotu no tetu mos ba sirkunstansia agravante no
atenuante sira hotu ne’ebé haleu ona iha krime ne’e, tribunal konklui prosesu ne’e no
kondena arguidu ho pena prizaun tinan rua no suspende ba tinan tolu. Tanba arguidu
antes ne’e f6 ona indemnizasaun sivil ba ofendida nia inan/aman ho valor US$1,000.00
no depoide julgamentu arguidu kontinua f6 tan mortein talin naruk rua (2) ba ofendida nia
inan/aman, nune’e tribunal konklui prosesu ne’e hodi absolve arguidu hosi pedidu
indemnizasaun sivil refere.

5. Krime ofensa ba integridade fizika simples ho natureza VD

Nu. Prosesu :0102/24. OEPMK
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Calisto Tout
Desizaun : Pena multa US$90.00

Iha 23 Juiu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza VD ne’ebé envolve arguidu DAA
hasoru nia feen, iha RAEOA.

Akuzasaun Prokuradér

Prokurador akuza katak iha 29 Outubru 2024, maizumenus iha oras tuku 16:00 lokraik,
iha altura ne’e bainhira arguidu fila ba uma no ofendida halimar hela bingo iha vizifiu sira
nia uma.Arguidu bolu ofendida ba uma hirus foti ai-turi sanak ida baku ofendida dala ida
iha liman loos no brasu parte loos dala ida ho maka’as no rezulta ofendida sofre moras.
Arguidu moés kontinua foti fali mangeira rohan ida hodi baku tan ofendida dala tolu iha
kotuk laran no liman brasu dala ida rezulta bubu no sofre moras. Kazu ne’e aneksa
hamutuk ho relatoriu médiku hosi PRADET no fotografia kona-ba aktu violénsia ne’e
hasai hosi Polisia-VPU.

Prokuradoér akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa, konjuga ho artigu 2, 3(a ), 35(b)
no 36 LKVD.



Produsaun ba prova sira

Iha julgamentu, arguidu konfesa faktu integralmente no depoisde akontesimentu arguidu
arrepende ona ba nia hahalok, liu loron tolu arguidu ho ofendida diak malu kedas.
Arguidu promote katakba oin arguidu sei larepete hikas nia hahalok ne’e hasoru nia feen
ka ema seluk. Arguidu ho ofendida iha oan na’in tolu, no ne’e foin primeiraves halo krime
mai hatan iha tribunal. Arguidu serbisu hanesan to’os na’in no laiha rendimentu kada
fulan, hela iha uma rasik no arguidu mak iha responsabilidade ba iha nia familia.

Prokurador husu ba tribunal atu presinde deklarasaun hosi ofendida no testemufa nomads
hosi parte defeza laiha opozisaun,

Tribunal bazeia ba pedidu ne’e presinde deklarasaun hosi ofendida no testemufa sira
ho konsiderasaun katak durante iha produsaun ba prova arguidu konfesa faktu
integralmente.

Alegasaun final

Prokurador konsidera hahalok arguidu priense duni elementu krime ofensa ba integridade
fizika simples ho natureza VD tuir faktu sira ne’ebé hakerek ona iha akuzasaun.
Prokurador fundamenta katak tuir loloos arguidu mak tenke proteje ofendida hosi kualker
aktu violénsia maibé pelu kontrariu arguidu mak komete fali krime ne’e hasoru nia feen
rasik. Tanba ne’e, prokurador husu ba tribunal atu aplika pena multa ba arguidu loron 90
no kada loron arguidu sei selu US$1.00, nu’udar prevensaun ida ba arguidu atu la repete
hikas ninia hahalok ne’e hasoru ofendida no ema seluk labele halo tuir arguidu nia
hahalok iha futuru.

Entretantu, hosi parte defeza husu ba tribunal atu aplika pena ne’ebé adekuadu tuir
arguidu nia sala ho konsiderasaun sira ne’ebé hatududurante iha produsaun ba prova
arguidu konfesa faktu integralmente no depoisde akontesimentu arrepende nia hahalok.

Desizaun

Depoisde avalia ba faktu sira hotu tribunal prova katak arguidu foti ai-turi sanak ida baku
ofendida dala ida iha liman loos no brasu loos dala ida ho maka’as rezulta ofendida sofre
moras.

Tribunal prova liu tan katak arguidu més kontinua foti tan mangeira rohan ida hodi baku
tan ofendida dala tolu iha kotuk laran no liman brasu dala ida rezulta bubu no sofre
moras.

Bazeia ba faktu provadu hirak ne’e hotu no tetu mds ho sirkunstansia agravante sira
hanesan arguidu nia hahalok ne’e hasoru de'it feto ne’ebé laiha forsa atu halo reasaun
hasoru arguidu. Enkuantusirkunstansia atenuantes sira hanesan arguidu konfesa,
kolabora di’ak ho tribunal, di'ak malu ona, promete sei labaku ona ofendida ka ema seluk
iha futuru, no manifesta arrependimentu ba nia hahalok. Nune’e tribunal konklui prosesu
ne’e no kondena arguidu ho pena multa US$90.00 ne’ebé kada loron arguidu sei selu
US$1.00 durante loron 90. Aliende ne’e, tribunal mos fiksa pena alternative durante loron
neen nulu 60 iha prizaun, bainhira arguidu laselu pena multa refere.

6. Krime maus-tratus ba menoér ho natureza VD
NU. Prosesu :0035/24.0OESIC



Konpozisaun Tribunal : Koletivu

Juis : Dr. Evangelino Belo, Dr. Antonio Fonseca no Dr. Benjamin
Barros

Prokuradér : Dr. Simeao Brites Seixas

Defeza : Dr. Calisto Tout

Desizaun : Pena prizaun tinan 2 fulan 8 suspende ba tinan 2 fulan 8 no

devér adisional

Iha 24 Jufiu 2025, Tribunal Judisal Primeira Instansia Oekusi, prezide leitura akordaun ba
krime maus-tratus ba mendr ho natureza VD ne’ebé envolve arguidu JO hasoru nia oan
(ho idade tinan 10 fulan 10), iha RAEOA.

Akuzasaun Prokuradér

Prokurador akuza katak iha 29 Fevereiru 2024, iha oras tuku 15:00 lokraik, iha sira nia
hela fatin, arguidu uza ai-reo sanak ida baku dala rua iha ofendidu nia kotuk-laran kauza
kanek kois, metan no moras. Arguidu més baku dala ida iha kalilin kauza mean no moras,
baku dala ida iha hasan parte loos kauza kanek, raan, bubu, metan, moras to’o dezmaia
monu ba rai, ta’uk no trauma.

Prokurador akuza arguidu kontra artigu 155 KP kona-ba maus-tratus ba mendér ho
moldura penal tinan 2 to’o tinan 6.

Produsaun ba prova sira

Iha audensia julgamentu arguidu deklara katak faktu sira iha akuzasaun ne’e loos hotu.
Arguidu deklara més katak dadeer arguidu haruka ofendidu ba eskola maibé ofendidu la
ba eskola mak arguidu baku ofendidu dezmaia minutu balun nia laran no iha momentu
akontesimentu ofendidu sei iha banku eskola primaria klase IV. Arguidu deklara mos
katak hahalok baku ne’e ladi’ak, arrepende, depoisde akontesimentu arguidu la baku tan
ofendida to’o agora no foin primeiravés mai hatan iha tribunal.

Prokurador husu ba tribunal atu presinde ofendidu ninia deklarasaun, tanba arguidu
konfesa integralmente ba faktu, parte defeza laiha opozisaun, nune’e tribunal presinde
ofendidu ninia deklarasaun.

Alegasaun final

Prokurador haktuir katak antes ne’e akuza de’it arguidu ho maus tratus ba menér, por
lapsu (failansu) mak apenas akuza de’it maus tratus ba mendr maibé tuir loloos aktu ne’e
iha ambitu violénsia doméstika. Nune’e husu ba tribunal atu inklui mds violénsia
doméstika, arguidu konfirma faktu no fotografia iha autus katak loos duni arguidu halo
aktu ne’e tanba ofendidu la ba eskola mak arguidu halo agresaun ne’ebé maka’as hodi
kauza ofendidu monu ba rai liu minutu balun foin konsiente fali.

Prokurador konsidera katak, meiu ne’ebé arguidu halo kontra lei no aktu ne’e la devia atu
halo ba nia oan. Maske arguidu arrepende ninia hahalok, maibe ba interese atu halo
prevensaun no lisaun aprendizajem ba arguidu iha futuru labele halo tan nomds atu
hanorin kumunidade, nune’e prokurador husu ba tribunal atu kondena arguidu ho pena
prizaun tinan rua suspende ba tinan rua.



Entretantu parte defeza haktuir katak iha julgamentu ne’e arguidu konfesa integral katak
baku duni nia oan motivu tanba dadeer haruka nia oan ba eskola maibé la ba eskola.
Defeza defende katak arguidu hanoin no preukupa ho ofendidu nia futuru mak baku
ofendidu, maibé konsiente kaatk aktu ne’e kontra lei. Mesmu nune’e, arguidu konfesa
integral ba faktu alegadu sira, arrepende ninia hahalok, promete sei la halo tan iha futuru,
primeiravés mai hatan iha tribunal no arguidu mak responsavél ba familia nune’e defeza
husu justisa.

Desizaun
Hafoin avalia faktu no rona alegasaun husi prokuradér no defeza, antes hlo desizaun,
tribunal halo alterasaun ba kualifikasaun juridiku hodi aumenta tan artigu 155 nu1 (a)
agrava ba nu 3 KP kona-ba maus-tratus ba mendr konjuga ho artigu 2, 3(a) no 35 (a) no
36 LKVD.

Tribunal prova katak arguidu uza ai-reo sanak ida baku dala rua iha ofendidu nia kotuk-
laran kauza kanek kois, metan no moras, baku dala ida iha kalilin kauza mean no moras,
baku dala ida iha hasan parte loos kauza kanek, raan, bubu, metan, moras to’o dezmaia
monu ba rai, ta’uk no trauma.

Bazeia ba faktu provadu ne’e no tetu mos ho sirkunstansia atenuante sira hanesan
arguidu konfesa integralmente ba faktu, arrepende ninia hahalok, foin primeiravés mai
hatan iha tribunal no promete sei la halo tan iha futuru. Tribunal mds avalia
sirkunstansia agravante hanesan arguidu halo agresaun hasoru oan rasik to’o monu ba
rai no dezmaia, nune’e tribunal konklui prosesu ne’e no kondena arguidu ho pena prizaun
tinan 2 fulan 8 suspende ba tinan 2 fulan 8 ho dever adisional arguidu tenke ba hamos
sede Suku Lifau iha inisiu fulan durante fulan 6.

7. Krime ofensa ba integridade fizika simples ho natureza VD

Nu. Prosesu : 0187/24.OESIC
Kompozisaun Tribunal : Singular

Juis : Dr. Evangelino Belo
Prokuradoér : Dr. Claudino do Rosario
Defeza : Dr. Afonso Gomes Fatima
Desizaun : Pena multa US$60.00

Iha 25 Jufiu 2025, Tribunal Judisial Primeira Instansia Oekusi, prezide leitura sentensa ba
krime ofensa ba integridade fizika simples ho natureza VD ne’ebé envolve arguidu AU
hasoru nia feen, iha RAEOA.

Akuzasaun Prokurador

Prokurador akuza katak iha 27 Outubru 2024, maizumenus iha oras tuku 08:20 dadeer,
ofendida deskute malu ho arguidu tanba kalan boot ona ofendida bolu arguidu atu fila ba
uma maibé arguidu haruka ofendida ho nia oan fila uluk mesak ba uma. Nune’e arguidu
foti kafe manas iha kopu hodi rega ba ofendida nia hirus matan halo ofendida senti moras
no manas. Arguidu kontinua lori liman loos tuku dala ida iha ofendida nia hasan parte
loos rezulta bubu metan no moras. Kazu ne’e aneksa hamutuk ho relatériu médiku hosi
PRADET no fotografia kona-ba aktu violénsia ne’e hasai hosi polisia-VPU.



Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa, konjuga ho artigu 2, 3(a ), 35(b)
no 36 LKVD.

Produsaun ba prova sira

Iha julgamentu, arguidu konfesa faktu integralmente no depoisde akontesimentu arguidu
arrepende nia hahalok. Depoisde akontesementu liu loron ida arguidu ho ofendida di’ak
malu kedas. Sira iha oan na’in rua (2), no foin primeiravés halo krime mai hatan iha
tribunal, Arguidu serbisu hanesan kondutor ho vensimentu kada fulan US$132.00, no sira
hela iha uma rasik no arguidu mak iha responsabilidade ba iha nia familia.

Prokuraddr husu ba tribunal atu presinde deklarasaun hosi ofendida no testemufa no
parte defeza laiha opozisaun. Nune’e tribunal bazeia ba pedidu ne’e no presinde
deklarasaun hosi ofendida no testemura rasik ho konsiderasaun sira katak durante iha
produsaun ba prova arguidu konfesa faktu integralmente.

Alegasaun final

Prokurador konsidera hahalok arguidu provadu priense duni elementu krime ofensa ba
integridade fizika simples ho natureza VD tuir faktu sira ne’ebé hakerek ona iha
akuzasaun. Prokuradér reforsa liu tan katak kazu krime violénsia doméstika barak liu
akontese iha rejiaun Oekusi kompara ho munisipiu sira seluk no tuir loloos arguidu mak
tenke proteje ofendida hosi kualker aktu violensia maibé pelu-kontrariu arguidu mak
komete fali krime ne’e hasoru nia feen rasik. Tanba ne’e, prokuradér husu ba tribunal atu
aplika pena multa ba arguidu loron 100 no kada loron arguidu sei selu US$1.00.

Entretantu iha alegasaun final hosi parte defeza haktuir katak iha produsaun ba prova
arguidu rasik konfesa, arrepende nia hahalok no diak malu ona ho nia feen, sira mos iha
oan na’in rua no promete sei larepete hikas nia hahalok ne’e iha futuru. Nune’'e defeza
husu ba tribunal atu tetu ba sirkunstansia atenuante sira hotu no husu atu aplika pena
ne’ebé adekuadu tuir arguidu nia sala.

Desizaun
Depoisde avalia ba faktu sira hotu tribunal konsidera faktu hotu iha akuzasaun prokurador
nian provadu hotu.

Bazeia ba faktu provadu hirak ne’e hotu no tetu mdés ho sirkunstansia atenuantes sira
hanesan arguidu konfesa integralmente, arrepende nia hahalok, foin primeiravés halo
krime no mai hatan iha tribunal. Tanba ne’e, tribunal konklui prosesu ne’e no kondena
arguidu ho pena multa US$60.00 no kada loron arguidu sei US$1.00 durante loron 60.
Tribunal més fiksa pena alternativa durante loron 40 iha prizaun, bainhira arguidu
lakumpri pena multa refere.

8. Krime ofensa ba integridade fizika simples ho natureza VD

Nu. Prosesu : 0166/24.0OESIC
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario

Defeza : Dr. Calisto Tout



Desizaun : Pena multa US$120.00

Iha 25 Juiu 2025, Tribunal Judisial Primeira Instansia Oekusi, prezide leitura sentensa ba
krime ofensa ba integridade fizika simples ho natureza VD ne’ebé envolve arguidu CJS
hasoru nia feen, iha RAEOA.

Akuzasaun Prokuradér

Prokurador akuza katak iha 29 Setembru 2024, maizumenus iha oras tuku 10:00 dadeer,
iha altura ne’eba arguidu ho ofendida deskute malu kona-ba osan US$80.00 ne’ebé
ofendida uja hola hotu ba sasan uma laran nian. Nune’e arguidu hirus lori liman loos tuku
dala tolu tu-tuir malu iha ofendida nia ulun parte sorin loos no rezulta bubu no moras.
Arguidu més kontinua tuku dala ida iha ofendida nia kanuruk, rakut ofendida nia kakorok,
tuku tan dala ida tan iha ofendida nia brasu parte loos no tuku tan dala ida iha ofendida
nia ibun ne’ebé rezulta ofendida sofre moras. Kazu ne’e aneksa hamutuk ho relatériu
médiku hosi Pradet no fotografia kona-ba aktu violénsia ne’e hasai hosi Polisia-VPU.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa, konjuga ho artigu 2, 3(a ), 35(b)
no 36 LKVD.

Produsaun ba prova sira

Iha julgamentu, arguidu konfesa faktu integralmente katak faktu sira ne’ebé juis le’e ne’e
loos hotu, no arrepende nia hahalok. Arguidu haktuir tan katak ba oin sei larepete hikas
nia hahalok ne’e hasoru nia feen ka ema seluk, liu semana ida arguidu ho ofendida di’ak
malu kedas, iha oan na’in rua (2), foin primeiravés halo krime no mai hatan iha tribunal,
serbisu hanesan funsionariu kontratadu iha gabinete prezidente autoridade ho
vensimentu kada fulan US$204.00. Arguidu mak iha responsabilidade ba iha nia familia.

Prokurador husu ba tribunal atu presinde deklarasaun hosi ofendida no hosi parte defeza
laiha opozisaun, nune’e tribunal bazeia ba pedidu ne’e no presinde deklarasaun hosi
ofendida rasik ho konsiderasaun sira katak durante iha produsaun ba prova arguidu
konfesa faktu integralmente.

Alegasaun final

Prokurador konsidera hahalok arguidu provadu pratika duni krime ofensa ba integridade
fizika simples ho natureza VD tuir faktu sira ne’ebé hakerek ona iha akuzasaun.
Prokurador sente preukupadu liu tanba krime violénsia doméstika rejista aas iha rejiaun
Oekusi kompara ho munisipiu sira seluk. Nu’udar laen, tuir loloos arguidu mak tenke
proteje ofendida hosi kualker aktu violensia maibé pelu-kontrariu arguidu mak komete fali
krime ne’e hasoru nia feen rasik. Tanba ne’e, prokuraddr husu ba tribunal atu aplika pena
prizaun tinan ida (1) no suspende ba tinan rua (2).

Entretantu defeza haktuir katak iha produsaun ba prova arguidu rasik konfesa faktu
integralmente, arrepende nia hahalok, diak malu ona ho nia feen, oan na’in rua no
promete sei larepete hikas nia hahalok ne’e iha futuru. Nune’e defeza husu ba tribunal
atu tetu ba sirkunstansia atenuantes sira hotu, arguidu ho ofendida mdés foin sae, nune’e
husu ba tribunal atu aplika pena ne’ebé kmaan tuir arguidu nia sala.

Desizaun



Depoisde avalia ba faktu sira hotu tribunal prova katak arguidu lori liman loos tuku dala
tolu tu-tuir malu iha ofendida nia ulun parte loos rezulta bubu no moras, tuku dala ida iha
ofendida nia kanuruk, rakut ofendida nia kakorok, tuku dala ida iha ofendida nia brasu
parte loos no tuku tan dala ida iha ofendida nia ibun no rezulta moras.

Bazeia ba faktu provadu hirak ne’e hotu no tetu moés ho sirkunstansia agravante no
atenuantes sira hotu ne’ebé haleu ona iha krime ne’e, nune’e tribunal konklui prosesu
ne’e no kondena arguidu ho pena multa US$120.00 ne’ebé kada loron arguidu sei selu
US$1.00 durante loron 120. Tribunal moés aplika pena alternativa ba arguidu loron 80 iha
prizaun, bainhira arguidu lakumpri pena multa refere.

9. Krime ameasa

Nu. Prosesu : 0006/25.PDOEC

Kompozisaun Tribunal : Singular

Juis : Dr. Evangelino Belo

Prokurador : Dr. Claudino do Rosario

Defeza : Dr. Afonso Gomes Fatima
Desizaun : Omologa pedidu dezisténsia keixa

Iha 25 Jufiu 2025, Tribunal Judisial Primeira Instansia Oekusi, prezide julgamentu
tentativa konsiliasaun ba krime ameasa ne’ebé envolve arguidu Angelo Quelo
(komandante PNTL RAEOA) hasoru ofendidu Miguel Oqui, iha Aldeia Sanane, Suku
Costa, Sub-rejiaun Pante-makasar, iha RAEOA.

Akuzasaun Prokuradér

Prokurador akuza katak iha 20 Maiu 2024, maizumenus iha oras tuku 16:00 lokraik, iha
momentu ne’e arguidu ho nia feen ba atu husu sira nia osan ho valor US$800.00 ne’ebé
ofendidu empresta maibé ofendidu rezeita katak nunka empresta arguidu ninia osan. Tuir
mai arguidu ameasa katak “ha’u fé tempu loron tolu atu sai hosi uma ne’e, sela’e hau tiru
0 hosi ain-fuan to’o fu’uk rahun.” Arguidu nia aktu ne’e kauza ofendidu ta’uk, trauma no
halo atividade Ia livre.

Prokurador akuza arguidu kontra artigu 157 KP kona-ba ameasa ho moldura penal to’o
tinan 2 ka multa.

Produsaun ba prova sira

Bazeia ba artigu 262 KPP kona-ba tentativa ba konsiliasaun ba kazu krime sira ho
natureza semi-publiku, nune’e antes tama ba prosesu produsaun ba prova sira, juis halo
tentativa konsiliasaun.

Iha prosesu konsiliasaun ne’e, arguidu no ofendidu konkorda dame malu sein kondisaun
ruma tanba antes mai iha tribunal arguidu ho ofendidu dame malu no husu ona deskulpa
ba malu. Ho nune’e, ofendidu husu ba tribunal atu deziste tiha nia keixa hasoru arguidu.
Arguidu mos aseita ho ofendidu nia pedidu ne’e no promete sei la repete tan ninia
hahalok ne’e iha futuru.

Alegasaun final
Prokurador no defeza konkorda ho parte rua nia akordu ne’e no husu ba tribunal atu
omologa prosesu ne’e.



Desizaun

Bazeia ba akordu hosi parte sira no pedidu dezisténsia keixa hosi ofendidu, nune’e
tribunal konklui prosesu ne’e no omologa pedidu dezisténsia keixa refere sein kondisaun
tanba arguidu ho ofendida antes julgamentu sira di'ak malu no husu ona deskulpa ba
malu.

10. Krime arma brankas no ofensa ba integridade fizika simples ho natureza VD

NU. Prosesu : 0291/23.0ESIC

Kompozisaun Tribunal : Koletivu

Juis : Dr. Evangelino Belo, Dr. Antonio Fonceca no Dr. Benjamin
Barros

Prokurador : Dr. Claudino do Rosario

Defeza : Dr. Calisto Tout

Desizaun : Pena multa US$120.00 no pena prizaun tinan 3 suspende ba
tinan 3

Iha 25 Juiu 2025, Tribunal Judisial Primeira Instansia Oekusi, prezide leitura akordaun
ba krime arma brankas no maus-tratus ba inkapaz ho natureza VD ne’ebé envolve
arguida BC hasoru nia oan difisiénsia mental (idade tinan sia fulan ida 1), iha RAEOA.

Akuzasaun Prokurador

Prokurador akuza katak iha 08 Dezembru 2023, maizumenus iha oras tuku 16:30 lokraik,
iha altura ne’eba ofendidu lolo tama nia liman ba iha arguida nia lipa laran, nune’e
arguida hirus lori tudik tuda dala ida ba ofendidu hodi kona iha ofendidu nia kotuk laran
rezulta kanek, raan sai, moras no suku pontu rua. Kazu ne’e aneksa hamutuk ho relatériu
médiku hosi Ospital Referal Oekusi no fotografia kona-ba aktu violénsia ne’e hasai hosi
polisia-VPU.

Antes ne’e, prokuradoér akuza arguida kontra artigu 20 hosi lei na 5/2017 no artigu 153 KP
kona-ba maus-tratus ba inkapaz ho moldura penal tinan 2 to’o tinan 6.

Produsaun ba prova sira

Iha julgamentu, arguida konfesa faktu hotu iha akuzasaun, arrepende ninia hahalok.
Arguida deklara liutan katak bainhira haree nia oan kanek ona no momentu ne’e arguida
mak lori ofendidu ba halo tratamentu iha ospital suku pontu rua. Arguida esklarese katak
iha momentu ne’eba nia kaer hela tudik ida bainhira ofendidu lolo nia liman tama ba
arguida nia lipa laran hodi arguida hirus tuda nia oan ho tudik ne’e duni. Arguida promete
ba oin sei lahalo tan krime hasoru nia oan difisiénsia ne’e, di’'ak malu ona ho ofendida,
serbisu hanesan dona de caza no to’os na’in ho vensimentu kada fuan la fiksu. Antes
ne’e arguida mai hatan ona ba krime kontrabandu no tribunal prizaun tinan 1 suspende
ba tinan 2. Arguida nu’'udar emakaben na’in oan na’in haat no arguida mak serbisu tau
matan ba nia oan sira.

Prokurador husu ba tribunal atu presinde deklarasaun hosi ofendidu no hosi parte defeza
laiha opsaun seluk. Nune’e tribunal bazeia ba pedidu ne’e presinde ofendidu nia
deklarasaun tanba iha produsaun ba prova arguida rasik konfesa faktu sira hotu.

Tribunal halo alterasaun kona-ba kualifikasaun juridiku hosi artigu 153 kona-ba krime
maus-tratus ba inkapaz ba fali artigu 145 kona-ba krime ofensa ba interidade fizika
simples konjuga ho artigu 2, 3(a), 35(c) no 36 LKVD. Alterasaun ne’e akontese tanba



depoisde produsaun ba prova no tribunal haree ofendidu hanesan arguida nia oan rasik
moris hamutuk iha uma ida iha dependensia ekonomia ba iha arguida no konsekuesia
hosi krime arma brankas rezulta ofendidu hetan kanek no moras.

Alegasaun final

Prokurador konsidera hahalok arguida priense duni elementu krime arma brankas no
ofensa ba integridade fizika simples ho natureza VD tuir faktu sira ne’ebé hakerek ona
iha akuzasaun no bazeia ba konfisaun hosi arguida rasik perante iha julgamentu. Tanba
ne’e, prokurador husu ba tribunal atu kondena arguidu ho pena prizaun tinan 3 suspende
ba tinan 3.

Entretantu, hosi parte defeza husu ba tribunal atu aplika pena ne’ebé adekuadu tuir
arguida nia sala ho konsiderasaun sira katak durante iha produsaun ba prova arguida
konfesa faktu sira integralmente no deklara katak arrepende ninia hahalok.

Defeza afirma liutan katak di'ak malu ona ho ofendidu, bainhira haree nia oan kanek
arguida mak lori ofendidu ba halo tratamentu iha ospital no suku pontu rua. Arguida
promete sei lahalo tan krime hasoru nia oan, serbisu hanesan dona de casa no to’os
na’in ho vensimentu kada fulan la fiksu, antes ne’e mai hatan ona ba krime kontrabandu
ho pena prizaun tinan 1 suspende ba tinan 2, kaben na'’in oan na'’in haat no arguida mak
serbisu tau matan ba nia oan sira.

Desizaun

Depoisde avalia faktu hotu tribunal prova katak ofendidu lolo tama nia liman ba iha
arguida nia lipa laran, nune’e arguida hirus lori tudik tuda dala ida ba ofendidu hodi kona
iha ofendidu nia kotuk laran rezulta kanek, raan sai, moras no suku pontu rua. Tribunal
prova liutan katak arguida nia hahalok ne’e reforsa més ho relatoriu médiku hosi Ospital
Referal Oekusi no fotografia kona-ba aktu violénsia ne’e hasai hosi polisia-VPU.

Bazeia ba faktu provadu hirak ne’e hotu no tetu més ho sirkunstansia agravantes no
atenuantes sira ne’e hotu hanesan arguida uza tudik tuda ba nia oan ne’ebé ho
difisiénsia mental, momentu ne’e ofendidu foin halo tinan sia fulan ida, arguida nia
hahalok ne’e hasoru de’it nia oan no tuir loloos arguida mak tenke proteje nia oan rasik.
Arguida tuir loloos realiza katak hatene uja tudik tuda ba nia oan bele rezulta kanek.

Entretantu, tribunal mds avalia sirkunstansia atenuante sira hanesan arguida konfesa,
arrepende nia hahalok, di’ak malu ona, antes ne’e mai hatan ona iha tribunal ba krime
kontrabandu no hetan kastigu tinan 1 suspende ba tinan 1 no promete sei larepete hikas
nia hahalok ne’e hasoru nia oan iha futuru ka ema seluk.

Tanba ne’e, tribunal konklui prosesu ne’e no kondena arguida ba krime ofensa ba
integridade fizika simples ho natureza VD ho pena multa US$120.00 no kada loron
arguida sei selu US$1.00 durante loron 120. Tribunal més aplika pena alternativa durante
loron 80 iha prizaun bainhira arguida lakumpri desizaun refere. Entretantu ba krime arma
brankas tribunal kondena arguidu ho pena prizaun tinan tolu suspende tinan tolu.

11. Krime ofensa ba integridade fizika simples ho natureza VD
Nu. Prosesu : 0179/24.OESIC
Kompozisaun Tribunal : Singular



Juis : Dr. Evangelino Belo

Prokurador : Dr. Claudino do Rosario
Defeza : Dr. Calisto Tout
Desizaun : Pena multa US$90.00

Iha 26 Juiu 2025, Tribunal Judisial Primeira Instansia Oekusi, prezide leitura sentensa ba
krime ofensa ba integridade fizika simples ho natureza VD ne’ebé envolve arguidu OSPL
hasoru nia feen, iha RAEOA.

Akuzasaun Prokuradér

Prokurador akuza katak iha 04 Outubru 2024, maizumenus iha oras tuku 15:00 lokraik,
iha altura ne’eba arguidu ho ofendida deskute malu, tanba de’it ofendida deskonfia
arguidu amante ho feto seluk (selingkuh), nune’e arguidu hirus foti kadeira masa ida hodi
baku ofendida dala ida iha kidan parte kotuk no rezulta moras. Arguidu kontinua foti
kapasete ida hodi tuda iha ofendida nia kotuk laran hodi halo ofendida monu tun ba rai.
Kazu ne’e aneksa hamutuk ho relatériu médiku hosi Pradet no fotografia kona-ba aktu
violénsia ne’e hasai hosi polisia-VPU.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa, konjuga ho artigu 2, 3(a ), 35(b)
no 36 LKVD.

Produsaun ba prova sira

Iha julgamentu, arguidu konfesa integralmente katak faktu sira ne’ebé juis lee ne’e loos
hotu, no arrepende nia hahalok. Arguidu haktuir tan katak ba oin sei larepete hikas nia
hahalok ne’e hasoru nia feen ka ema seluk. Arguidu deklara katak liu loron tolu arguidu
ho ofendida di’ak malu kedas, no sira iha ona oan na’in tolu. Arguidu foin primeiravés
halo krime no mai hatan iha tribunal, serbisu hanesan peskadér ho vensimentu kada
fulan US$50.00 karik hetan ikan no arguidu mak iha responsabilidade ba iha nia familia.

Prokurador husu ba tribunal atu presinde deklarasaun hosi ofendida no hosi parte defeza
laiha opozisaun, nune’e tribunal bazeia ba pedidu ne’e no presinde deklarasaun hosi
ofendida rasik ho konsiderasaun sira katak durante iha produsaun ba prova arguidu
konfesa faktu integralmente.

Alegasaun final

Prokurador konsidera hahalok arguidu provadu pratika duni krime ofensa ba integridade
fizika simples ho natureza VD tuir faktu sira ne’ebé hakerek ona iha akuzasaun.
Prokurador reforsa liutan katak kazu krime violénsia domestika rejista aas iha rejiaun
Oekusi kompara ho munisipiu sira seluk no hahalok arguidu hasoru de’it feto ne’ebé tuir
loloos arguidu mak tenke proteje ofendida hosi kualker aktu violensia maibé pelu
kontrariu arguidu mak komete fali krime ne’e hasoru nia feen rasik. Tanba ne’e,
prokurador husu ba tribunal atu aplika pena multa loron 120 no kada loron arguidu selu
US$1.00.

Entretantu iha alegasaun final hosi parte defeza relembra fali faktu provadu sira durante k
iha produsaun ba prova ne’ebe hatudu arguidu rasik konfesa faktu integralmente,
arrepende nia hahalok, di’ak malu ona ho nia feen. Partikularmente, defeza sublifa katak
arguidukomprometidu sei larepete hikas nia hahalok ne’e iha futuru hasoru nia feen ka



ema seluk, Nune’'e defeza husu ba tribunal atu tetu ba sirkunstansia atenuantes sira hotu
no husu atu aplika pena ne’ebé kmaan tuir arguidu nia sala.

Desizaun

Depoisde avalia ba faktu sira hotu tribunal prova katak arguidu foti kadeira masa ida hodi
baku ofendida dala ida iha kidan parte kotuk. Tribunal més prova arguidu foti kapasete
ida hodi tuda iha ofendida nia kotuk laran hodi halo ofendida monu tun ba rai.

sofre moras no faktu Tribunal avalia faktu relasiona ho agresaun ne’ebé reforsa més
relatoriu médiku hosi PRADET no fotografia kona-ba aktu violénsia ne’e hasai hosi
polisia-VPU.

Bazeia ba faktu provadu hirak ne’e hotu no tetu més ho sirkunstansia hotu-hotu ne’ebé
haleu krime ne’e, nune’e tribunal konklui prosesu ne’e no kondena arguidu ho pena multa
US$90.00 ne’ebé arguidu sei selu kada loron US$1.00 durante loron 90. Tribunal mos
fiksa pena alternativa durante loron 60 iha prizaun, bainhira arguidu laselu multa refere.

12. Krime ofensa ba integridade fizika simples

Nu. Prosesu : 0194/24.OESIC

Kompozisaun Tribunal : Singular

Juis : Dr. Evangelino Belo

Prokurador : Dr. Claudino do Rosario

Defeza : Dr. Calisto Tout

Desizaun : Omologa pedidu dezisténsia keixa

Iha 26 JufAu 2025, Tribunal Judisial Primeira Instansia Oekusi prezide julgamentu
tentativa konsiliasaun ba krime ofensa ba integridade fizika simples ne’ebé envolve
arguidu Jonicios Colo hasoru nia aman Martinus Colo, iha Aldeia Noque, Suku Naimeco,
Sub-rejiaun Pante-makassar, iha RAEOA.

Akuzasaun Prokurador

Prokuradér akuza katak iha 31 Outubru 2024 maizumenus iha oras tuku 02:00
madrugada, iha altura ne’eba arguidu fila ba uma ho kondisaun lanu tua sabu hodi
deskute malu no tolok arguidu, nune’e arguidu hirus lori liman tuku dala ida iha ofendidu
nia kanuruk halo ofendidu monu tun ba rai hodi fai nia matan fukun ba iha fatuk rezulta
kanek, ran sai no sofre moras. Kazu ne’e aneksa hamutuk ho relatériu médiku hosi
Sentru Saude Baqui no fotografia kona-ba aktu violénsia ne’e hasai hosi polisia.

Prokuradoér akuza arguida kontra artigu 145 KP kona-ba ofensa ba integridade fizika
simples ho moldura penal to’o tinan 3 ka multa.

Produsaun ba prova sira

Bazeia ba artigu 262 KPP kona-ba tentativa ba konsiliasaun ba kazu krime sira ho
natureza semi-publiku, nune’e antes tama ba prosesu produsaun ba prova sira, juis halo
tentativa konsiliasaun.

Iha prosesu konsiliasaun ne’e, arguidu no ofendidu konkorda dame malu ho kondisaun
katak arguidu husu ona deskulpa no hatais fali ofendidu nu’udar nia aman ho tais mane
ida. Ho nune’e, ofendidu husu ba tribunal atu deziste tiha nia keixa hasoru arguidu.
Arguidu més aseita ho ofendidu nia pedidu ne’e no promete sei la repete tan nia hahalok
ne’e iha futuru hasoru nia aman ka ema seluk.



Alegasaun final
Prokuradoér no defeza konkorda ho parte rua nia akordu ne’e no husu ba tribunal atu
omologa prosesu ne’e.

Desizaun
Bazeia ba akordu hosi parte sira no pedidu dezisténsia keixa hosi ofendidu, nune’e
tribunal konklui prosesu ne’e no omologa pedidu dezisténsia keixa refere maibé ho
kondisaun arguidu husu ona deskulpa no hatais fali ofendidu nu’'udar nia aman ho tais
mane ida.

13. Krime ameasa no arma brankas

Nu. Prosesu : 0003/23.0ESIC

Kompozisaun Tribunal : Singular

Juis : Dr. Evangelino Belo, Dr. Antonio Fonseca no Dr. Benjamin
Barros

Prokurador : Dr. Claudino do Rosario

Defeza : Dr. Calisto Tout

Desizaun : Omologa pedidu dezisténsia keixa no pena prizaun tinan 3

suspende ba tinan 3

Iha 26 Juiu 2025, Tribunal Judisial Primeira Instansia Oekusi, prezide leitura akordaun
ba krime ameasa no arma brankas ne’ebé envolve arguidu FQ hasoru nia feen, iha
RAEOA.

Akuzasaun Prokuradér

Prokurador akuza katak iha 01 Janeiru 2023, maizumenus iha oras tuku 21:53 kalan, iha
altura ne’e arguidu fila ba uma ho kondisaun lanu diskute malu ho ofendida no ameasa
ofendida katak “ha’u sei ta’a mate 6”. Ameasa ne’e rezulta ofendida sente ta’'uk. Hafoin
arguidu foti katana hodi hatudu ba ofendida katak “katana ne’e mak sei oho mate 6,
bainhira arguidu ko’alia ofendida lahalo tuir. Kazu ne’e aneksa hamutuk ho fotografia
kona-ba objetu krime refere ne’ebé hasai hosi polisia.

Prokurador akuza arguidu kontra artigu 157 KP kona-ba krime ameasa no artigu 20 hosi
lei nu 5/2017 kona-ba krime arma brankas.

Produsaun ba prova sira

Bazeia ba artigu 262 KPP kona-ba tentativa ba konsiliasaun ba kazu krime sira ho
natureza semi-publiku, nune’e antes tama ba prosesu produsaun ba prova sira, juis halo
tentativa konsiliasaun.

Iha prosesu konsiliasaun ne’e, arguidu no ofendida konkorda dame malu de’it sein
kondisaun tanba depoisde akontesimentu liu tiha semana ida arguidu ho ofendida di’ak
malu fali to’o agora laiha ona problema seluk tan. Ho nune’e, ofendida husu ba tribunal
atu deziste tiha nia keixa hasoru arguidu no hosi arguidu més aseita ho ofendida nia
pedidu dame malu refere. Nune’e tribunal bazeia ba parte sira nia akordo dame ne’e no
omologa pedidu dezisténsia keixa ba krime ameasa no kontinua julgamentu ba krime
arma brankas.



Iha julgamentu, arguidu konfesa faktu integralmente katak foti duni katana ida hodi
hatudu ba ofendida katak “katana ne’e mak sei oho mate &”, bainhira arguidu ko’alia
ofendida lahalo tuir. Arguidu més deklara katak arrepende nia hahalok tanba hanoin
katak hahalok hanesan hasoru nia feen ladi’ak. Arguidu haktuir tan katak promete ba oin
sei larepete hikas nia hahalok ne’e iha futuru hasoru nia feen ka ema seluk, oan na’in
haat (4), foin primeiravés halo krime no mai hatan ona iha tribunal, serbisu hanesan to’os
na’in laiha rendimentu fiksu kada fulan no arguidu mak iha responsabilidade ba iha nia
familia.

Prokurador husu ba tribunal atu presinde deklarasaun hosi ofendida no hosi parte defeza
laiha opozisaun, nune’e tribunal bazeia ba pedidu ne’e no presinde deklarasaun hosi
ofendida rasik ho konsiderasaun sira katak durante iha produsaun ba prova arguidu
konfesa faktu integralmente.

Alegasaun final

Prokurador konsidera hahalok arguidu provadu pratika duni krime arma brankas hasoru
de’it nia feen hodi halo ofendida sente ta’uk no la hakmatek. Tanba ne’e, prokurador husu
ba tribunal atu aplika pena prizaun tinan 3 suspende ba tinan 3.

Entretantu iha alegasaun final hosi parte defeza haktuir katak iha produsaun ba prova
arguidu rasik konfesa faktu integralmente, arrepende nia hahalok, di'ak malu ona ho nia
feen, promete ba oin sei larepete hikas nia hahalok ne’e iha futuru hasoru nia feen ka
ema seluk, oan na’in haat (4), foin primeiravés halo krime no mai hatan iha tribunal,
serbisu hanesan to’os na’in laiha rendimentu fiksu kada fulan no arguidu mak iha
responsabilidade ba iha nia familia. Nune’e defeza husu ba tribunal atu tetu ba
sirkunstansia atenuantes sira hotu no husu atu aplika pena ne’ebé kmaan tuir arguidu nia
sala.

Desizaun

Depoisde avalia ba faktu sira ne’ebé produs durante julgamentu tribunal konsidera faktu
hotu iha akuzasaun prokuradér nian provadu hotu. Faktu provadu sira ne’e maihosi
konfisaun arguidu nian no reforsa mos ho fotografia kona-ba objetu krime refere ne’ebé
hasai hosi polisia.

Bazeia ba faktu provadu hirak ne’e hotu no tetu més ho sirkunstansia agravantes
hanesan antes ne’e arguidu pratika ona krime ofensa ba integridade fizika simples ho
natureza violénsia doméstika no tribunal kondena arguidu ho pena prizaun tinan ida
suspende ba tinan rua, maibé arguidu la hatudu ninia arrependimentu. Tribunal tetu mos
ho sirkunstansia atenuante sira hanesan arguidu konfesa, di'ak malu ona ho nia feen,
hola malu iha tinan 2004, oan na’in 4, serbisu hanesan funsionariu publiku ho vensimentu
kada fulan US$204.00. Tanba ne’e tribunal konklui prosesu ne’e no kondena arguidu ho
pena prizaun tinan tolu no suspende ba tinan tolu.

14. Krime ofensa ba integridade fizika simples ho natureza VD

Nu. Prosesu : 0003/25.0EPMK
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Afonso Gomes Fatima

Desizaun : Pena multa US$90.00



Iha 26 Jufiu 2025, Tribunal Judisial Primeira Instansia Oekusi, prezide leitura sentensa ba
krime ofensa ba integridade fizika simples ho natureza VD ne’ebé envolve arguidu AP
hasoru nia feen, iha RAEOA.

Akuzasaun Prokurador

Prokurador akuza katak iha 08 Janeiru 2025, maizumenus iha oras tuku 20:00 kalan, iha
altura ne’e arguidu fila ba uma ho kondisaun lanu todan no deskute malu ho ofendida no
basa ofendida dala ida iha hasan parte karuk no loos kauza bubu no moras. Arguidu mos
tebe dala iha ofendida nia kabun rezulta moras, rakut ofendida nia fuuk bainhira ofendida
monu ba rai no kontinua sama tan dala ida iha ofendida nia kabun hodi rezulta ofendida
sofre moras. Kazu ne’e aneksa hamutuk ho relatériu médiku hosi PRADET no fotografia
kona-ba aktu violénsia ne’e hasai hosi polisia-VPU.

Prokuradoér akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa, konjuga ho artigu 2, 3(a ), 35(b)
no 36 LKVD.

Produsaun ba prova sira

Iha julgamentu, arguidu konfesa faktu integralmente no deklara katak arrepende ninia
hahalok. Arguidu haktuir tan katak foin primeiravés halo krime hasoru nia feen, promete
sei la halo tan hahalok hanesan hasoru ofendida iha futuru. Arguidu més deklara katak
dame malu ona ho ofendida, oan na’in neen (6), serbisu hanesan to’os na’in laiha
rendimentu fiksu kada fulan no arguidu mak iha responsabilidade ba iha nia familia.

Alende ne’e, ofendida konfirma faktu sira hotu iha akuzasaun no konfirma més ho arguidu
nia deklarasaun katak depoisde akontesimentu ne’e to’o agora sira di’ak malu ona no
kontinua moris hamutuk iha uma ida hanesan feen ho la’en to’o agora laiha ona problema
seluk tan.

Alegasaun final

Prokurador konsidera hahalok arguidu provadu halo agresaun fizika hasoru ofendida tuir
faktu sira iha akuzasaun, nune’e prokurador konsidera hahalok arguidu priense duni
elementu krime ofensa ba integridade fizika simples ho natureza violénsia domeéstika.
Tanba ne’e husu ba tribunal atu kondena arguidu ho pena prizaun fulan neen no
suspende nia ezekusaun ba periodu durante tinan ida.

Entretantu defeza husu ba tribunal atu aplika pena ne’ebé adekuadu ba arguidu ho
konsiderasaun katak durante iha produsaun ba prova arguidu konfesa faktu
integralmente no deklara katak arrepende ninia hahalok. Defeza haktuir tan katak foin
primeiravés halo krime hasoru nia feen, promete sei la halo tan hahalok hanesan hasoru
ofendida iha futuru, arguidu més deklara katak dame malu ona ho ofendida, oan na’in
neen, serbisu hanesan to’os na’in laiha rendimentu fiksu kada fulan no arguidu mak iha
responsabilidade ba iha nia familia.

Desizaun
Depoisde avalia ba faktu sira hotu no tribunal konsidera faktu alegadu sira iha akuzasaun
prokuradér nian provadu hotu.



Bazeia ba faktu provadu hirak ne’e hotu no tetu moés ba sirkunstansia agravantes no
atenuantes sira hotu ne’ebé haleu ona iha krime ne’e. Nune’e tribunal konklui prosesu
ne’e no kondena arguidu ho pena multa US$90.00 ne’ebé kada loron arguidu sei selu
US$1.00 durante loron 90. Alende ne’e, tribunal moés aplika pena alternativa ba arguidu
durante loron 60 iha prizaun, bainhira arguidu lakumpri pena multa refere.

15. Krime ofensa ba integridade fizika simples ho natureza VD (Paul)

Nu. Prosesu : 0004/25.0ESIC
Kompozisaun Tribunal : Singular

Juis : Dr. Evangelino Belo
Prokurador : Dr. Claudino do Rosario
Defeza : Dr. Afonso Gomes Fatima
Desizaun : Pena multa US$90.00

Iha 27 Juiu 2025, Tribunal Judisial Primeira Instansia Oekusi prezide leitura sentensa ba
krime ofensa ba integridade fizika simples ho natureza VD ne’ebé envolve arguidu ZB
hasoru nia feen, iha RAEOA.

Akuzasaun Prokurador

Prokurador akuza katak iha 21 Dezembru 2024, maizumenus iha oras tuku 12:00
meudia, iha altura ne’eba arguidu fila ba uma haree labarik tanis, nune’e arguidu buti
ofendida nia kakorok dala ida kauza moras no kontinua tuku dala ida iha ofendida nia
ulun parte loos kauza bubu no moras. Kazu ne’e aneksa hamutuk ho relatoériu médiku
hosi PRADET no fotografia kona-ba aktu violénsia ne’e hasai hosi Polisia-VPU.

Prokurador akuza arguidu kontra artigu 145 KP kona-ba ofensa ba integridade fizika
simples ho moldura penal to’o tinan 3 prizaun ka multa, konjuga ho artigu 2, 3(a ), 35(b)
no 36 LKVD.

Produsaun ba prova sira

Iha julgamentu, arguidu konfesa faktu parsialmente katak loos mak arguidu tuku duni
ofendida maibé arguidu labuti ofendida iha kakorok. Enkuantu ba faktu sira seluk arguidu
konfesa integralmente, arrepende nia hahalok, seidauk di’ak malu tanba arguidu tenta atu
ba foti nia oan ho nia feen lori fila ba sira nia uma maibé ofendida nia inan mak lakohi.
Arguidu ho ofendida iha oan na’in ida, foin primeiravés halo krime mai hatan iha tribunal,
serbisu hanesan badaen ho vensimentu kada fulan US$50.00 no hela iha uma rasik.

Alende ne’e, ofendida deklara katak faktu sira iha akuzasaun ne’e loos hotu tanba iha
momentu ne’eba arguidu buti uluk ofendida nia kakorok dala ida hafoin kontinua tuku dala
ida iha ofendida nia ulun parte loos hodi rezulta ofendida sofre moras. Depoisde
akontesimentu arguidu telefone de’it no laba hasoru ofendida nia inan aman hodi bele lori
ofendida ho nia oan fila ba uma moris hamutuk. Ofendida haktuir tan katak sira seidauk
di’ak malu tanba arguidu nunka buka tuir nia oan ho nia feen iha ofendida nia inan/aman
nia uma.

Tanba iha deklarasaun arguidu nian dehan labuti iha ofendida nia kakorok maibé iha
ofendida nia deklarasaun dehan arguidu buti uluk tiha mak foin tuku, nune’e tribunal
bazeia ba artigu 140 KPP hodi halo akareasaun, nune’e arguidu ho ofendida deskute
malu hodi tribunal bele hatene sei mak loos no sei mak sala.



Alegasaun final

Prokurador konsidera hahalok arguidu priense duni elementu krime ofensa ba integridade
fizika simples ho natureza VD tuir faktu sira ne’ebé hakerek ona iha akuzasaun mezmuke
iha produsaun ba prova arguidu konfesa parsialmente maibé iha prosesu akareasaun
ne’e hatudu momos katak arguidu mak nega duni faktu balun. Tanba ne’e, prokurador
husu ba tribunal atu aplika pena multa ba arguidu loron 120 no kada loron arguidu sei
selu US$1.00, nu’udar prevensaun ida ba arguidu atu la repete hikas ninia hahalok ne’e
hasoru ofendida no ema seluk labele halo tuir arguidu nia hahalok iha futuru.

Entretantu, hosi parte defeza husu ba tribunal atu aplika pena ne’ebé adekuadu tuir
arguidu nia sala ho konsiderasaun sira katak durante iha produsaun ba prova arguidu
konfesa faktu parsialmente katak tuku duni ofendida maibé arguidu labuti ofendida iha
kakorok, arguidu arrepende ona nia hahalok no faktu no sirkunstansia relevante sira
ne’ebe asosiadu ho arguidu ninia kondisaun atual.

Desizaun

Depoisde avalia ba faktu sira no tribunal konsidera faktu provadu sira mak hanesan
arguidu buti ofendida nia kakorok dala ida kauza moras no kontinua tuku dala ida iha
ofendida nia ulun parte loos kauza bubu no moras.

Bazeia ba faktu provadu hirak ne’e hotu no tetu més ba sirkunstansia agravantes no
atenuantes sira hotu ne’ebé haleu ona iha krime ne’e, tribunal konklui prosesu ne’e no
kondena arguidu ho pena multa US$90.00 ne’ebé kada loron arguidu sei selu US$1.00
durante loron 90. Alende ne’e, tribunal més aplika pena alternativa ba arguidu durante
loron 60 iha prizaun, bainhira arguidu lakumpri desizaun refere.

Atu hetan informasaun kompleitu, favér kontaktu:
Ana Paula Margal

Diretora Ezekutiva JSMP

Diresaun e-mail: ana@jsmp.il
Telefone: (+670) 33238883 | 77040735

Website: https://jsmp.tl
info@jsmp.tl

